

ԱՐՁԱՆԱԳՐՈՒԹՅՈՒՆ
«Հայաստանի Հանրապետության կառավարության և Ռուսաստանի Դաշնության
կառավարության միջև Եվրասիական տնտեսական միությանը անդամակցության
շրջանակներում Հայաստանի Հանրապետությանը տեխնիկական և ֆինանսական
աջակցություն ցուցաբերելու մասին» 2015 թվականի մայիսի 21-ի համաձայնագրում
փոփոխություն և լրացում կատարելու մասին
Հայաստանի Հանրապետության կառավարությունը և Ռուսաստանի Դաշնության կառավարությունը, միասին այսուհետ՝ Կողմեր,
ելնելով Հայաստանի Հանրապետության և Ռուսաստանի Դաշնության միջև համագործակցության խորացման և ընդլայնման գործում փոխադարձ հետաքրքրվածությունից,
ղեկավարվելով «Հայաստանի Հանրապետության կառավարության և Ռուսաստանի Դաշնության կառավարության միջև Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու մասին» 2015 թվականի մայիսի 21-ի համաձայնագրի (այսուհետ՝ Համաձայնագիր) 7-րդ հոդվածով՝
համաձայնեցին ներքոհիշյալի մասին.
Հոդված 1

Համաձայնագրի 3-րդ հոդվածի 4-րդ պարբերությունը շարադրել հետևյալ խմբագրությամբ.

«Մինչև 14.1 մլն ԱՄՆ դոլար Ռուսաստանի Դաշնության ֆինանսների նախարարության կողմից փոխանցվում է Հայասատանի Հանրապետության ֆինանսների նախարարության հաշվին սույն Համաձայնագրի ուժի մեջ մտնելուց հետո՝ 10 օրվա ընթացքում, Հայաստանի Հանրապետության տեղեկատվական համակարգերի ստեղծման, ներդրման և Եվրասիական տնտեսական միության տեխնիկական կանոնակարգերին և իրավունքի պահանջներին հարմարեցման, դիտարկման կենտրոնի և տեսակոնֆերանսների դահլիճների կահավորման, էլեկտրոնային կշեռքների հսկողության կենտրոնացված համակարգի տեղադրման աշխատանքների, ինչպես նաև Հայաստանի Հանրապետությունում «Ռազմավարական նախաձեռնությունների կենտրոն» Հիմնադրամի կարողությունների ընդլայնման համար։ Նշված միջոցների ծախսման նկատմամբ հսկողության իրականացման, օգտագործման պայմանները և կարգը սահմանվում են Հայաստանի Հանրապետության ֆինանսների նախարարության և Ռուսաստանի Դաշնության ֆինանսների նախարարության միջև համաձայնագրով նշված միջոցների ծախսման կարգն իրականացվում է «Գնումների մասին» Հայաստանի Հանրապետության օրենքի համաձայն:
Հոդված 2
Համաձայնագրի Հավելված N 1-ի II բաժինը լրացնել նոր ենթակետով՝ հետևյալ
բովանդակությամբ.
«Եվրասիական ինտեգրման և բարեփոխումների հարցերով հետազոտությունների ոլորտում
12. Հայաստանի Հանրապետությունում «Ռազմավարական նախաձեռնությունների կենտրոն» Հիմնադրամի կարողությունների ընդլայնում։»։
Հոդված 3
Բոլոր վեճերն ու տարաձայնությունները, որոնք կարող են ծագել՝ կապված սույն Արձանագրության իրականացման հետ, լուծվում են փոխադարձ խորհրդակցությունների և բանակցությունների միջոցով:
Հոդված 4
Սույն Արձանագրությունն ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգերը Կողմերի կողմից կատարման մասին դիվանագիտական ուղիներով վերջին գրավոր ծանուցումը ստանալու օրվանից և հանդիսանում է Համաձայնագրի անբաժանելի մասը։
Կատարված է ______ թվականի _________ «–»-ի    քաղաքում երկու բնօրինակից, յուրաքանչյուրը ռուսերեն և հայերեն լեզուներով, ընդ որում, երկու տեքստերն էլ հավասարազոր են։

